
ᐅᖃᐅᓯᐅᔪᑦ:
	• ᐊᖏᒡᓕᒋᐊᖅᑎᓪᓗᒍ ᐃᓄᐃᑦ ᐃᕐᓂᓱᒃᓰᓂᖓ ᓯᕗᓪᓕᖅᐹᖑᑎᒻᒪᕆᒋᐊᖃᓕᖅᑐᖅ. ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓇᓗᓇᐃᖅᓯᕗᑦ 

ᐊᖏᒡᓕᒋᐊᕐᓗᒍ ᐃᓄᖕᓂᒃ ᐃᕐᓂᓱᒃᓰᓂᕐᒧᑦ ᐱᔨᑦᑎᕋᐅᑎᑦ ᐊᖏᔪᓂ ᓯᕗᓪᓕᐅᑎᒋᐊᓕᖕᓂ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ. ᑕᒪᐃᓐᓂ 
ᐱᐅᓯᑐᖃᕐᒧᑦ ᑐᓐᖓᔾᔪᑎᓕᖕᓂᒃ ᐃᕐᓂᓱᒃᓰᓂᖅ ᐅᓇ ᐊᑑᑎᖃᖅᑑᑐᐃᓐᓇᕋᓂ, ᑭᓯᐊᓂᑦᑕᐅᖅ ᐱᔪᓐᓇᕐᓂᐅᖕᒪᑦ.

	• ᑕᐃᒫᒃ ᐱᑕᖃᓐᖏᓐᓂᖏᓐᓄᑦ ᐃᓄᐃᑦ ᐃᕐᓂᓱᒃᓰᔨᑦ ᐋᓐᓂᖅᓯᕗᖅ ᐊᒻᒪᓗ ᐊᑯᓂᐅᔪᒥᒃ ᐋᓐᓂᖅᓯᓯᒪᔪᑦ. ᑕᐃᑲ ᐃᓄᐃᑦ ᐃᕐᓂᓱᒃᓰᔨᑦ 
ᐊᑐᐃᓐᓇᐅᑎᓐᓇᒋᑦ, ᐃᓄᐃᑦ ᐊᕐᓇᐃᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᓵᑦᑎᓯᒪᖃᑦᑕᖅᑐᑦ ᐊᖏᔪᒥᒃ ᐊᑦᑕᕐᓇᖅᑐᒦᑦᑐ ᐱᓪᓗᒋᑦ ᐱᐅᓯᑐᖃᖏᑦ, 
ᐃᓅᓯᖓ, ᐊᒻᒪᓗ ᒪᑭᒪᓇᓱᐊᕈᑎᑦ - ᐃᓚᒋᔭᐅᕗᖅ ᐃᓚᒌᑦ ᐊᕕᒃᑕᐅᖃᑦᑕᖅᑐᑦ, ᓄᓇᖅᑲᖅᑳᖅᓯᒪᔪᓂᒃ ᐊᑭᕋᖅᑐᖅᑕᐅᔪᑦ, ᐊᒻᒪᓗ ᓈᒻᒪᓐᖏᑦᑐᖅ 
ᒥᑭᓗᐊᖅᑐᖅ ᐃᑲᔫᑎᑦ ᖃᓪᓗᓈᑦ ᓄᓇᖏᓐᓂ ᐋᓐᓂᐊᕕᖕᓂ. ᑕᒪᒃᑯᑎᒍᑦ ᐋᓐᓂᖅᓯᕈᑕᐅᔪᑦ ᖃᐅᔨᓴᖅᑕᐅᓯᒪᓐᖏᑦᑎᐊᖅᑐᑦ ᐊᒻᒪᓗ 
ᑐᐊᕕᕐᓇᖅᓯᔪᒻᒪᕆᐋᓗᒃ ᐃᕐᖐᓐᓇᖅ ᐱᓕᕆᐊᖑᓗᑎᒃ.

	• ᐃᕐᓂᓱᒃᓰᓂᖅ ᑮᓇᐅᔭᒃᓴᖃᖅᑎᑕᐅᔭᕆᐊᓕᒃ ᐊᒻᒪᓗ ᐃᓕᓴᖅᓯᓗᓂ ᐱᒻᒪᕆᐅᓂᖓᓂ ᐋᓐᓂᐊᕕᖕᓂ. ᐃᕐᓂᓱᒃᓰᓂᖅ ᐃᓕᓴᕆᔭᐅᓯᒪᔪᖅ 
ᐱᒻᒪᕆᐅᓛᖅ ᐋᓐᓂᐊᕕᖕᓂ ᐱᔨᑦᑎᕋᐅᑎᓂ, ᐊᒻᒪᓗ ᑕᒪᑐᒧᖓᑐᐊᖅ ᐱᓯᒪᔪᓂᒃ ᐊᒻᒪᓗ ᐱᑕᖃᐃᓐᓇᕐᓂᐊᖅᑐᓂᒃ ᑮᓇᐅᔭᒃᓴᓂᒃ ᑐᓂᔭᐅᓗᑎᒃ ᐃᓄᐃᑦ 
ᐃᕐᓂᓱᒃᓰᓂᕐᒧᑦ ᐱᓕᕆᑎᑦᑎᔾᔪᑎᒃᓴᖏᓐᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ ᑕᒪᐃᓐᓂ ᐃᓄᐃᑦ ᓄᓇᖓᑦ. 

	• ᓄᓇᓖᑦ ᐱᔪᓐᓇᐅᑎᖃᕆᐊᖃᖅᑐᑦ ᓂᕈᐊᖅᓯᓯᒪᔪᓐᓇᕐᓗᑎᒃ. ᓄᓇᓕᖕᓂ-ᐊᐅᓚᑕᐅᔪᑦ ᐃᕐᓂᓱᒃᓰᓂᕐᒧᑦ ᐱᓯᒪᔭᐅᔭᕆᐊᓕᒃ, ᐊᒻᒪᓗ ᑕᒪᕐᒥᒃ ᐃᓄᐃᑦ 
ᓄᓇᖏᑦ ᐊᒻᒪᓗ ᕿᑐᕐᖓᒃᓴᖃᖅᑐᑦ ᐱᔪᓐᓇᐅᑎᖃᖅᑐᑦ ᐃᓱᒪᓕᐅᕆᔪᓐᓇᕐᓗᑎᒃ ᓇᒥ ᐊᒻᒪᓗ ᖃᓄᖅ ᐃᕐᓂᔪᓐᓇᕐᓂᕐᒥᖕᓂᒃ.

	• ᐃᕐᓂᓱᒃᓰᓂᖅ ᐃᓕᓐᓂᐊᖅᑕᐅᓗᓂ ᐊᒻᒪᓗ ᐊᑐᖅᑕᐅᔪᓐᓇᕐᓗᓂ. ᐃᕐᓂᓱᒃᓰᓂᖅ ᐱᑕᖃᓕᖅᑎᑕᐅᒃᑲᓐᓂᕐᓗᓂ ᐃᓕᓴᕆᔭᐅᓯᒪᔪᓂ ᐳᖅᑐᓂᖅᓴᓂ 
ᐃᓕᓐᓂᐊᕐᕕᖕᓂ ᐃᓄᐃᑦ ᓄᓇᖓᓂ ᐊᒻᒪᓗ ᓂᕈᐊᖅᑕᐅᓯᒪᓗᓂ ᑲᓇᑕᒥ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᕐᕕᐅᓗᓂ, ᑕᐃᒪᓗ ᐊᔪᖏᓐᓂᐊᕐᒪᑕ 
ᑭᖑᕚᕆᓂᐊᖅᑕᕗᑦ ᐃᓄᐃᑦ ᐃᕐᓂᓱᒃᓰᔨᑦ ᐱᔭᕆᐅᖅᑎᑕᐅᑦᑎᐊᕐᓗᑎᒃ ᓇᖕᒥᓂᖅ ᓄᓇᓂ ᐊᒻᒪᓗ ᐊᑐᖁᔭᒥᖕᓂᒃ.

ᐃᕐᓂᓱᒃᓰᓂᖅ 	
ᐋᑐᑎᖃᒻᒪᕆᒃᑐᖅ ᐋᓐᓂᐊᕕᖕᓂ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 1

ᐊᐅᓚᑦᓯᓂᕐᒧᑦ ᓇᐃᓈᖅᓯᒪᔪᖅ:

•	 ᑕᐃᑲᓂ 2000-ᖏᓐᓂᑦ, ᑲᓇᑕᐅᑉ ᑐᓂᓯᒪᔭᖏᑦ ᐊᓪᓚᐃᑦ 
ᐋᓐᓂᐊᕕᓕᐊᕈᓯᖏᑦ ᐲᖅᑕᐅᓯᒪᔪᑦ ᐊᑐᖅᑕᐅᔪᓐᓇᕋᑎᒃ ᐊᒥᓱᓂᒃ 
ᐃᓄᖕᓂᑦ ᐊᕐᓇᓂᑦ, ᓂᕕᐊᖅᓵᓂᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᓄᓇᒥᖕᓂᑦ 
ᐊᑐᖅᓯᖔᕐᓂᐊᕐᒪᑕ ᒐᕙᒪᒃᑯᑦ ᐋᓐᓂᐊᕕᖁᑎᖏᓐᓂᒃ. ᑕᑯᓯᒪᔪᒍᑦ 
ᐅᖃᐅᓯᐅᔪᓂᒃ ᐃᓗᐊᓂ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ (MMIWG) ᐅᓂᒃᑳᖅ 
ᐅᖃᖅᑐᖃᖅᓯᒪᔪᖅ ᐅᓗᕆᐊᓇᖅᑐᑰᖅᓯᒪᓂᕐᒥᒃ ᐋᓐᓂᐊᕕᖕᓂᑦ 
ᓅᑕᐅᖃᑦᑕᖅᖢᓂ ᐊᒻᒪᓗ ᑭᐅᔭᐅᓯᒪᓐᖏᑦᑐᑦ ᐊᐱᖁᑎᖏᑦ ᑕᐃᑲᓂ 
ᐊᓈᓇᑦ, ᐊᑦᑕᐃᑦ, ᐊᖓᔪᑦ ᓄᑲᑦ, ᐅᕝᕙᓘᓐᓃᑦ ᓄᑕᖃᑦ ᐱᔭᐅᖃᑦᑕᖅᑐᑦ 
ᐊᒻᒪᓗ ᐅᑎᓐᖏᑕᐃᓐᓇᕐᓂᑯᑦ.1

•	 ᐱᒋᐊᕐᓂᖓᓂᑦ 1950ᓂ, ᒐᕙᒪᑐᖃᒃᑯᑦ ᐊᒃᓱᕈᖅᑎᑦᑎᓯᒪᔪᑦ ᐃᓄᐃᑦ 
ᓅᓯᒪᓪᓗᒋᑦ ᓄᓇᓕᒃᑖᖅᑎᓪᓗᒋᑦ ᓱᕈᓯᖅᓯᐅᑎᑖᖅᑎᑉᐸᓕᖅᖢᒋᑦ 
ᐊᒻᒪᓗ ᐋᓐᓂᐊᕕᓕᐅᖅᖢᒋᑦ ᐊᓯᐊᒎᕐᕕᖃᕋᑎᒃ. ᑕᐃᑲᓂ, ᒐᕙᒪᒃᑯᑦ 
ᐱᖁᔭᓕᐅᖅᐳᑦ ᐲᔭᖅᖢᒋᑦ ᐃᓄᐃᑦ ᐃᕐᓂᓱᒃᓰᔾᔪᓯᖏᑦ. ᐊᖏᕐᕋᒥ 
ᐃᕐᓂᔭᕆᐊᖃᕈᓐᓃᖅᑎᓪᖢᒋᑦ, ᐊᒻᒪᓗ ᐊᕐᓇᐃᑦ ᑭᓯᐊᓂ ᐋᓐᓂᐊᕕᖕᓂ 
ᐃᕐᓂᖃᑦᑕᖔᓕᕐᓗᑎᒃ.2

•	 ᐅᓇ ᖃᓪᓗᓈᓂᑦ ᐃᓕᖁᓯᖃᓕᖅᑎᑕᐅᓂᖅ ᓱᓕ ᑕᒪᐃᓐᓄᑦ ᐊᑕᔪᖅ 
ᑲᓇᑕᒥ ᐋᓐᓂᐊᕕᖕᓂ. ᒫᓐᓇᐅᔪᖅ, ᐋᓐᓂᐊᕐᕕᖕᓄᑦ ᐊᑐᐊᒐᐃᑦ ᐊᒻᒪᓗ 
ᐱᓕᕆᔾᔪᓯᖏᑦ ᐃᓅᕕᐊᓗᐃᑦ ᓄᓇᖓᓂ, ᓄᓇᕗᒻᒥ, ᐊᒻᒪᓗ ᓄᓇᑦᓯᐊᕗᒥ 
ᑲᔪᓯᑎᑕᐅᔪᑦ ᓯᖓᐃᔪᑦ ᕿᑐᕐᖓᒃᓴᖃᖅᑐᑦ ᐃᓄᐃᑦ ᓅᑕᐅᖃᑦᑕᕐᓗᑎᒃ 
ᐊᕕᒃᑐᖅᓯᒪᔪᓂ ᐃᓂᓕᐅᖅᓯᒪᔪᓂ ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓄᑦ. 
ᑕᐃᑲᓂ ᑕᕿᓕᒫᖅ ᐃᕐᓂᒃᕕᒃᓴᖓᓂᑦ - ᐊᑐᖅᑕᐅᓲᖅ ᕿᑐᕐᖓᒃᓴᖃᖅᑐᑦ 
ᐊᐅᓪᓚᖅᑎᑕᐅᓪᓗᑎᒃ (ᑕᑯᒍᒃ ᓴᕿᔮᖅᑐᖅ 1). ᒪᓕᒃᑐᖅ ᐃᓄᒃ 
ᖃᓄᐃᓕᖓᓂᖓᒍᑦ, ᐅᓇ ᓅᑕᐅᓯᒪᓂᖓᑦ ᐊᑯᓂᐅᒃᑲᓂᓂᓲᖑᖕᒥᔪᖅ.3

ᓴᕿᔮᖅᑐᖅ 1. ᐃᓄᐃᑦ ᐋᓐᓂᐊᕕᓕᐊᖅᖢᑎᒃ ᐅᐸᓲᖏᑦ ᓄᓇᓐᖑᐊᖓ.4

•	 ᑕᐃᒪᓗ ᓇᓗᓇᐃᖏᑦᑐᓂᒃ ᐱᕙᓪᓕᐊᔪᖃᕐᓂᐊᖅᑎᓪᓗᒋᑦ - ᐃᓚᒋᔭᐅᓪᓗᓂ 
ᐃᓄᖕᓂᑦ-ᐊᐅᓚᑕᐅᔪᑦ ᐃᕐᓂᓱᒃᓰᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ 
ᐱᒋᐊᓯᔪᑦ ᐅᑎᖅᑎᑕᐅᓗᓂ ᐃᕐᓂᓱᒃᓰᕙᖕᓂᖅ ᓄᓇᓕᖕᓄᑦ ᐃᓚᖏᓐᓂ 
ᐊᕕᒃᑐᖅᓯᒪᔪᓂ - ᐅᑯᐊ ᓱᓕ ᑕᐃᒪᓐᓇᐅᖕᒪᑦ ᑭᓯᐊᓃᖅᓯᒪᔪᑦ 
ᒪᓕᒐᐅᓇᑎᒃ. ᑕᒪᐃᓐᓄᑦ ᕿᑐᕐᖓᒃᓴᖃᖅᑐᓄᑦ ᓯᖓᐃᔪᓄᑦ ᐃᓄᖕᓄᑦ, 
ᐋᓐᓂᐊᕕᓕᐊᖅᑎᑕᐅᓂᖅ ᓱᓕ ᐱᐅᓯᕆᔭᐅᔪᖅ ᐸᕿᔭᐅᓂᐊᕐᓗᑎᒃ, 
ᐱᓕᕆᔾᔪᓯᖅ ᐊᑕᑎᑕᐅᔪᖅ ᐱᓕᕆᔾᔪᓯᕐᓄᑦ ᐃᓚᐃᓐᓈᖅᖢᑎᒃ 
ᑕᒪᓐᓇ ᑲᔪᓯᔪᖅ ᐊᐅᓪᓚᖅᑎᑕᐅᖃᑦᑕᖅᖢᑎᒃ ᐃᓄᐃᑦ ᐊᕐᓇᐃᑦ 
ᐊᒻᒪᓗ ᐃᕐᓂᓂᐊᖅᑐᑦ ᐃᓚᒥᖕᓂᑦ, ᓄᓇᓕᖕᓂᑦ, ᐊᒻᒪᓗ ᓄᓇᒥᑦ 
ᐊᑑᑎᖃᓛᑦᑎᐊᖑᑎᓪᓗᒍ ᑕᒪᓐᓇ ᐃᓅᓯᕐᒥᖕᓄᑦ. 

•	 ᑕᒪᒃᑯᓄᖓ ᐃᓄᖕᓄᑦ ᓄᓇᖃᖅᑐᑦ ᐊᕕᒃᑐᖅᓯᒪᔪᓂ 
ᐃᓄᖕᓂᒃ ᐃᕐᓂᓱᒃᓰᔨᖃᓐᖏᑦᑐᓂ, ᐊᐅᓪᓚᖅᑎᑕᐅᖃᑦᑕᖅᑐᑦ 
ᐃᕐᓂᔭᖅᑐᖅᑎᑕᐅᓪᓗᑎᒃ ᐃᓂᖃᓕᓲᑦ ᐊᓯᐊᓂᒃ ᐃᓂᒋᕙᒃᑕᒥ 
ᐃᒡᓗᓕᐅᖅᓯᒪᔪᓂ ᐊᓯᖏᓐᓂᒃ ᐃᓄᖕᓂᒃ ᐋᓐᓂᐊᕕᓕᐊᕈᑎᖃᖅᓯᒪᔪᓂᒃ 
ᐃᒡᓗᒦᖃᑕᐅᓪᓗᑎᒃ ᐅᕝᕙᓘᓐᓃᑦ ᑐᔪᕐᒥᕕᖕᒥ ᐃᒐᕕᖃᓐᖏᑦᑐᓂ 
ᐅᕝᕙᓘᓐᓃᑦ ᐅᐊᓴᒻᒪᓯᖃᓐᖏᑦᑐᓂ ᐱᖓᓱᓄᑦ ᑎᑭᓪᖢᒍ 6-ᓄᑦ 
ᐱᓇᓱᐊᕈᓯᕐᓄᑦ, ᐊᒻᒪᓗ ᐃᓛᓐᓂᒃᑯᑦ ᐊᑯᓂᐅᓂᖅᓴᒥᒃ.

•	 ᓇᓕᐊᑐᐃᓐᓇᖅ ᐋᕿᒃᓱᖅᓯᒪᔭᖏᑦ ᑐᓂᔭᐅᓂᐊᕐᒪᑕ 
ᑭᓐᖒᒪᒋᔭᖏᓐᓂᒃ ᐃᓄᐃᑦ ᐅᕝᕙᓘᓐᓃᑦ ᐃᓚᖏᑦᑕ. ᐊᑯᓂᐅᓂᖓ 
ᐊᐅᓪᓚᖅᓯᒪᒋᐊᖃᖅᑕᖏᑦ ᐊᖏᕐᕋᒥᖕᓂᑦ ᐃᓗᐊᕈᓐᓃᕈᑎᓯᒪᖃᑦᑕᖅᑐᖅ 
(ᐊᒻᒪᓗ ᐊᑭᓕᖅᓱᕆᐊᖃᓐᖏᑕᖏᓐᓂᒃ ᐊᑭᓕᖅᓲᑎᖏᑦ 
ᐊᑭᑐᓕᖃᑦᑕᖅᑐᑦ) ᐊᐃᑉᐸᖏᓐᓄᑦ ᐊᒻᒪᓗ ᒥᑭᔪᓄᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓄᑦ ᕿᑐᕐᖓᖏᓐᓄᑦ ᐱᖃᑎᒋᔭᕌᖓᒥᒋᑦ. ᐃᓚᒌᑦ 
ᐊᕕᒃᓯᒪᑯᑖᖃᑦᑕᖅᑐᑦ ᖄᒃᑲᓐᓂᐊᒍᓪᓗ ᐊᒃᓱᕈᓐᓇᖅᑐᒦᑎᑦᑎᖃᑦᑕᖅᑐᖅ 
ᐊᒻᒪᓗ ᐊᑦᑕᕐᓇᖅᑐᒥ ᑕᐃᑲᓂ ᐊᐅᓪᓗᑎᒋᐊᖃᓕᕋᓗᐊᕋᒥᒃ 
ᑐᓐᖓᓱᒃᑎᑦᑎᓗᑎᒃ ᓄᑖᒥᒃ ᐃᓚᑖᒥᖕᓂᒃ.5

•	 ᒪᓕᒐᖅᑎᒍᑦ ᐊᑐᕆᐊᖃᒻᒪᕆᒃᑐᑦ ᐊᐅᓪᓚᖅᑎᑕᐅᓗᑎᒃ ᖃᓪᓗᓈᑦ 
ᐋᓐᓂᐊᕕᖏᓐᓄᑦ ᐊᖏᔪᒥᒃ ᑮᓇᐅᔭᕐᓂᒃ ᐊᔪᕈᑕᐅᖃᑦᑕᖅᑐᖅ 
ᐋᓐᓂᐊᕕᖕᒥ ᐸᕿᔭᐅᔭᖅᑐᓯᒪᔪᑦ - ᐅᓇ ᑕᐃᒪᐃᑎᑕᐅᓕᖅᑐᖅ 
ᐅᓄᕐᓂᖏᓐᓄᑦ ᐃᕐᓂᔭᖅᑐᖅᐸᒃᑐᑦ ᐃᓄᐃᑦ ᓄᓇᖏᓐᓂᑦ.6 
ᐅᓇ ᐃᕐᓂᔭᖅᑐᕆᐊᖃᖅᑎᑦᑎᓂᖅ ᑮᓇᐅᔭᖅᑎᒍᑦ 
ᐊᔪᖅᓴᕈᑎᑐᐃᓐᓇᐅᓐᖏᑦᑐᖅ ᑭᓯᐊᓂᑦᑕᐅᖅ ᐱᑕᖃᕈᓐᓃᖅᑎᑦᑎᓯᒪᔪᑦ 
ᐊᖏᔪᒥᒃ ᑮᓇᐅᔭᒃᓴᕋᓗᐊᖏᓐᓂᒃ ᐋᕿᒃᓱᐃᓂᐊᕐᓗᑎᒃ ᐃᕐᓂᕕᒃᓴᓂᒃ, 
ᓄᑕᕋᓛᓄᑦ ᐸᕿᕕᑦ, ᐊᒻᒪᓗ ᐃᓘᓯᖓᓄᑦ ᐃᓅᑉ ᐃᑲᔫᑎᔪᓂᒃ 
ᓇᑉᐸᕆᐊᖃᖅᑐᓂᒃ ᐅᑯᐊ ᐃᓄᐃᑦ ᓄᓇᓖᑦ ᑭᓐᖒᒪᒋᔭᖏᓐᓂᒃ. 
ᐅᓇ ᑮᓇᐅᔭᒃᓴᖅ ᖃᑭᔾᔪᑎᓕᐊᖑᔭᕆᐊᖃᖔᖅᑎᓪᓗᒍ 
ᐊᖏᒡᓕᒋᐊᖅᑎᓪᓗᒋᑦ ᐃᓄᐃᑦ ᐃᕐᓂᓱᒃᓰᕕᖏᓐᓄᑦ ᐱᔨᑦᑎᕋᐅᑎᑦ 
ᐊᒻᒪᓗ ᐃᑲᔪᑦᑎᐊᕐᓂᖅᓴᐅᓗᑎᒃ ᐃᓄᖕᓂᑦ ᑕᒪᐅᓐᓇ ᓯᖓᐃᑎᓪᓗᒋᑦ, 
ᐃᓂᓱᒡᕕᒃᓴᖏᓐᓂᒃ, ᐊᒻᒪᓗ ᓄᑕᕋᓛᓕᕆᕕᖕᓂᒃ.7

5	 �Pauktuutit Inuit Women of Canada. (2023). Improving Access to Sexual and Reproductive Health Service across Inuit Nunangat. National 
Inuit Midwifery Forum Report. Draft.

6	 �CBC News. (2021). ‘It’s 2021’: Nunavut mothers say it’s high time the territory gets more birthing services. CBC. Retrieved from https://www.
cbc.ca/news/canada/north/nunavut-birthing-services-mothers-midwives-rankin-inlet-1.6188351

7	 �Pauktuutit Inuit Women of Canada. (2023). Improving Access to Sexual and Reproductive Health Service across Inuit Nunangat. National 
Inuit Midwifery Forum Report. Draft.

8	 �Pauktuutit Inuit Women of Canada. (2023). Improving Access to Sexual and Reproductive Health Service across Inuit Nunangat. National 
Inuit Midwifery Forum Report. Draft.

•	 ᒫᓐᓇᐅᔪᖅ, ᐃᓄᐃᑦ ᐊᕐᓇᐃᑦ ᑯᔭᒃᑕᐅᕙᖕᓂᕐᒧᑦ ᐊᒻᒪᓗ ᕿᑐᕐᖏᐅᕐᓂᕐᒧᑦ 
ᖃᓄᐃᖏᑦᑎᐊᕆᐊᖃᕐᒪᑕ ᐊᔪᖅᑎᑕᐅᕙᒃᑐᑦ ᒪᓕᒐᕐᓂᑦ ᑕᐃᒪᓗ 
ᐅᓗᕆᐊᓇᖅᑐᒦᖃᑦᑕᖅᑐᑦ ᑕᐃᒫᒃᓗ ᐱᐅᓯᑐᖃᕆᓐᖏᑕᖓ ᐃᓄᖕᓄᑦ.

•	 ᑲᓇᑕᒥ ᐋᓐᓂᐊᕕᑦ ᐃᓕᓴᖅᓯᓯᒪᓐᖏᑦᑐᑦ ᐃᓄᐃᑦ ᖃᐅᔨᒪᔭᖏᓐᓂᒃ, 
ᐅᖃᐅᓯᖏᓐᓂᒃ, ᐊᒻᒪᓗ ᐃᕐᓂᓱᒃᓰᔾᔪᓯᑐᖃᖏᓐᓂᒃ, ᐊᒻᒪᓗ 
ᐃᓄᐃᑦ ᐊᑐᖅᑎᑕᐅᓕᖃᑦᑕᖅᑐᑦ ᓄᓇᖅᑲᖅᑳᖅᓯᒪᔫᓂᖏᓐᓄᑦ 
ᐊᑭᕋᖅᑐᖅᑕᐅᓪᓗᑎᒃ. ᐅᑯᐊ ᐋᓐᓂᐊᕕᑦ ᐃᓄᖕᓂᒃ 
ᓄᓇᖃᖅᑎᐅᓇᓱᒋᓐᓈᓐᖏᑦᑐᑦ ᐃᕐᓂᕐᕕᒋᔭᖏᓐᓂ 
ᐊᒻᒪᓗ ᓯᖓᐃᕕᒋᔭᖏᓐᓂ.8

•	 ᐸᐅᒃᑑᑎᒃᑯᑦ ᐃᓕᓴᖅᓯᓯᒪᔪᑦ ᐱᓕᕆᓇᓱᐊᖅᖢᒋᑦ ᐊᒻᒪᓗ 
ᖃᑭᔾᔪᑎᒃᓴᓕᐅᖅᐳᑦ ᐱᐅᓯᕚᓪᓕᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ 
ᐃᓄᖕᓂᑦ ᐃᕐᓂᓱᒃᓰᔾᔪᓯᖏᓐᓄᑦ ᐊᒻᒪᓗ ᐱᐅᓯᕚᓪᓕᕐᓗᓂ 
ᐱᐅᓯᑐᖃᖓᓄᑦ ᐊᑦᑕᕐᓇᖅᑐᒦᑎᑦᑎᓐᖏᓐᓂᖅ ᐃᓄᖕᓄᑦ ᐅᑯᐊᓗ 
ᐃᕐᓂᔭᖅᑐᖅᑎᑕᐅᕆᐊᖃᓲᑦ ᖃᓪᓗᓈᑦ ᐋᓐᓂᐊᕕᖏᓐᓄᑦ ᓱᓕ 
ᑕᐃᒪᓐᓇᐅᔭᕆᐊᖃᖅᑐᖅ.

ᐊᑐᐊᒐᖑᖁᔭᐅᔪᑦ:

ᑕᒪᕐᒥᒃ ᐳᖅᑐᓕᕇᑦ ᒐᕙᒪᒃᑯᑦ ᓴᓇᔭᕆᐊᖃᖅᑐᑦ ᐊᑐᕐᓗᒋᑦ ᒫᓐᓇᐅᔪᖅ ᓴᖕᖏᓂᖅᑎᒃ ᐊᒻᒪᓗ ᐱᓇᓱᐊᕈᓐᓇᕐᓂᑎᒃ 
ᐃᓄᐃᑦ ᐃᕐᓂᓱᒃᓰᔨᖏᓐᓄᑦ ᐃᓄᐃᑦ ᓄᓇᖓᑦ ᐃᒪᓐᓇ: 

	• ᐃᓕᓴᕆᓗᒋᑦ ᐃᕐᓂᓱᒃᓰᔨᑦ ᐊᑑᑎᖃᒻᒪᕆᒃᑐᑦ ᐋᓐᓂᐊᕕᖕᓂ ᐱᔨᑦᑎᕋᖅᖢᑎᒃ ᐊᒻᒪᓗ ᑐᓂᔭᐅᒋᐊᓕᑦ ᑮᓇᐅᔭᒃᓴᓂᒃ ᐃᓄᖕᓄᑦ ᐃᕐᓂᓱᒃᓰᔨᓄᑦ 
ᐱᓕᕆᑎᑦᑎᔾᔪᑎᒃᓴᖏᓐᓄᑦ ᐊᒻᒪᓗ ᐱᔨᑦᑎᕋᐅᑎᒃᓴᖏᓐᓄᑦ ᐊᑐᖅᓯᓂᐊᕐᒪᑕ ᑭᓐᖒᒪᒋᔭᐅᔪᓂᒃ ᐃᓄᖕᓂᑦ ᐊᕐᓇᓂᑦ ᐊᒻᒪᓗ ᐃᓚᖏᓐᓂᑦ. 

	• ᐊᑐᖅᑕᐅᖏᓐᓇᕈᓐᓇᕐᓂᐊᖅᑐᓂᒃ ᓄᓇᓕᖕᓂ-ᐊᐅᓚᑕᐅᔪᑦ ᐃᕐᓂᓱᒃᓰᓂᖅ ᐊᒻᒪᓗ ᐊᑐᖅᓯᓗᑎᒃ ᐱᔪᓐᓇᐅᑎᖏᓐᓂᒃ ᑕᒪᕐᒥᒃ ᐃᓄᐃ 
ᓄᓇᖏᑦ ᐊᒻᒪᓗ ᓯᖓᐃᔪᑦ ᕿᑐᕐᖓᒃᓴᖃᖅᑐᑦ ᓂᕈᐊᖅᓯᓯᒪᔪᑦ ᓇᓂ ᐃᕐᓂᔪᒪᓪᓗᑎᒃ. 

	• ᐅᑎᖅᑎᓪᓗᒍ ᐃᕐᓂᓱᒃᓰᓂᖅ ᐃᓕᓴᕆᔭᐅᓯᒪᔪᒥᒃ ᐱᔭᕇᖅᓯᔾᔪᑎᖃᕐᓗᑎᒃ ᐊᒻᒪᓗ ᓴᕿᑦᑎᓗᑎᒃ ᐃᓄᐃᑦ ᐃᕐᓂᓱᒃᓰᔾᔪᓯᖓᓂᒃ 
ᐃᓕᓐᓂᐊᖅᑎᑦᑎᓂᖅ ᐳᖅᑐᓂᖅᓴᐅᔪᓂ ᐃᓕᓐᓂᐊᕐᕕᖕᓂ ᐃᓄᐃᑦ ᓄᓇᖓᓂ.9

	• ᐃᑲᔪᕐᓗᒋᑦ ᐱᕙᓪᓕᐊᑎᑦᑎᓂᒃᑯᑦ ᐸᐅᒃᑑᑎᒃᑯᑦ ᑲᓇᑕᒥ ᐃᓄᐃ ᐃᕐᓂᓱᒃᓯᔾᔪᑎᖓᓂᒃ ᖃᓄᐃᓕᐅᕈᑎᒃᓴᑦ. ᑐᕌᖅᑐᑦ ᐃᒪᓐᓇ:
	• ᓴᕿᑦᑎᓗᑕ ᐊᖁᑎᒃᓴᖏᓐᓂᒃ ᐃᓚᓕᐅᑎᕙᓪᓕᐊᓂᐊᕐᓗᓂ ᐃᓄᐃᑦ ᐃᕐᓂᓱᒃᓰᔾᔪᑎᖓ ᐱᔨᑦᑎᕋᐅᑎᓄᑦ ᐋᓐᓂᐊᕕᒃᑎᒍᑦ ᑕᒪᐅᓐᓇ ᓄᓇᓕᖕᓂ 
ᐋᓐᓂᐊᕕᖏᑦ ᐊᒻᒪᓗ ᐊᖏᓂᖅᓴᑦ ᐋᓐᓂᐊᕕᑦ. 

	• ᐱᓕᕆᐊᕆᓗᒋᑦ ᐃᓄᖕᓂᒃ ᐃᕐᓂᓱᒃᓰᔭᕆᐅᖅᓴᓂᕐᒥᒃ ᐊᒻᒪᓗ ᐱᔭᕆᐅᖅᓴᐅᑎᒃᓴᖏᓐᓄᑦ ᕿᓐᖒᒪᓇᖅᑐᑦ ᐅᓄᖅᓯᒋᐊᖅᑎᓪᓗᒋᑦ 
ᐊᑐᐃᓐᓇᐅᔪᓐᓇᖅᑐᐃᓐᓇᐅᓗᑎᒃ ᐃᓄᖕᓄᑦ ᐃᕐᓂᓱᒃᓰᔨᓄᑦ ᐊᒻᒪᓗ ᐊᑐᕈᓐᓇᕐᓗᑎᒃ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᒻᒪᓗ ᓇᒡᓕᖕᓂᓕᖕᒥᒃ 
ᐃᕐᓂᓱᒃᑐᓄᑦ, ᐃᕐᓂᔪᓄᑦ, ᐃᕐᓂᓵᖅᑐᓄᑦ, ᐊᒻᒪᓗ ᐸᕿᓂᖅ ᓄᑕᕋᓛᕐᒥᒃ.

	• ᐱᑕᖃᕈᓐᓃᖅᑎᓪᓗᒍ ᓄᓇᖅᑲᖅᑳᖅᓯᒪᔫᓂᖏᓐᓄᑦ ᐊᕿᕋᖅᑐᖃᑦᑕᕐᓂᖅ ᐊᑐᖅᑕᐅᖃᑦᑕᖅᑐᖅ ᐃᓄᖕᓂᑦ ᐊᐅᓪᓚᕆᐊᖃᖅᑎᑕᐅᒐᒥᒃ 
ᖃᓪᓗᓈᑦ ᓄᓇᖓᓂ ᐋᓐᓂᐊᕕᖏᓐᓄᑦ ᐃᕐᓂᔭᖅᑐᕐᓗᑎᒃ.

	• ᒪᑐᓗᓂ ᐃᖅᐸᖅᓯᒪᓂᖓ ᑯᔭᖃᑦᑕᕐᓂᖅ ᐊᒻᒪᓗ ᕿᑐᕐᖏᐅᕐᓂᖅ ᐋᓐᓂᐊᖅᑖᓕᕈᑕᐅᖁᓇᒋᑦ ᐊᕙᑖᓂᑦ ᐃᓄᐃᑦ ᐊᕐᓇᐃᑦ ᐃᓄᐃᑦ ᓄᓇᖓᓂ 
ᐊᒻᒪᓗ ᐊᓯᖏᓐᓂ ᐊᕐᓇᓄᑦ ᑲᓇᑕᒥ.

	• ᐊᑦᑎᒃᓯᒋᐊᕐᓗᒋᑦ ᐊᒃᓱᕈᓐᓇᖅᑎᑦᑎᔾᔪᑏᑦ ᐃᕐᓂᓱᒃᓰᕕᖕᓂ ᐊᐅᓚᑦᓯᔨᐅᔪᓂᑦ ᖃᓪᓗᓈᑦ ᓄᓇᖓᓂ ᐋᓐᓂᐊᕕᖕᓂ.

	• ᐊᑦᑎᒃᓯᒋᐊᕐᓗᒋᑦ ᐊᑭᓕᖅᑐᕆᐊᖃᓚᐅᓐᖏᑕᖏᑦ ᐊᑭᓕᖅᑐᖅᑕᖏᑦ ᐋᓐᓂᐊᕕᓕᐊᖅᑎᑕᐅᓯᒪᒐᒥ ᐊᑯᓂᓗ ᖃᓪᓗᓈᑦ ᓄᓇᖓᓂ 
ᐋᓐᓂᐊᕕᖕᒦᓐᓂᐊᖅᖢᑎᒃ ᐱᔾᔪᑎᒋᓪᖢᒍ ᐃᕐᓂᔭᖅᑐᖅᑎᑕᐅᓯᒪᒐᒥᒃ.

	• ᐊᑑᑎᖃᖅᑐᓂᒃ ᐃᖅᑲᓇᐃᔮᒃᓴᓂᒃ ᐱᑕᖃᕐᓗᓂ ᐃᓄᖕᓄᑦ ᓂᕈᐊᖅᓯᒪᔪᑦ ᐃᕐᓂᓱᒃᓰᓂᕐᒥ ᐃᖅᑲᓇᐃᔮᖃᕈᒪᔪᑦ ᐊᒻᒪᓗ ᐃᑲᔫᑎᓂᐊᖅᑐᖅ 
ᒪᑭᒪᔾᔪᑕᐅᓗᓂ ᑮᓇᐅᔭᓕᐅᕈᑕᐅᓗᓂ ᐅᖓᓯᒃᑐᒦᑦᑐᓂ ᐅᑭᐅᖅᑕᖅᑐᒥ ᓄᓇᓕᖕᓂ.

	• ᐃᑲᔫᑎᔪᖅ ᐊᑯᓯᐅᕈᑎᒋᓗᒍ ᓴᐃᒪᖃᑎᒌᖕᓂᕐᒧᑦ ᐃᓄᐃᓪᓗ.10

9	 �Pauktuutit Inuit Women of Canada. (2021). Addressing Racism in the Health Care System. Retrieved from https://www.pauktuutit.ca/wp-
content/uploads/Pauktuutit-Addressing-Racism-in-the-Health-Care-System-Apr2021.pdf

10	 �Closing Remarks, Shylah Elliott, Manager of Health Policy and Research, Pauktuutit Inuit Women of Canada. Retrieved from Pauktuutit Inuit 
Women of Canada. (2023). Improving Access to Sexual and Reproductive Health Service across Inuit Nunangat. National Inuit Midwifery 
Forum Report. Draft.

